
Vajramahakala Stotram

ವಜ್ರಮಹಾಕಾಲಸ್ತೋತ್ರಂ

ಹಾಂ ಹಾಂ ಹಾಂಕಾರನಾದೈಃ ಕಿಲಿಕಿಲಿತರವೈಃ ಭೂತವೇತಾಲವೃಂದೈರ್
ಹು ಹುಂಕಾರೈಃ ಸಮಂತಾನ್ನರಪಿಶಿತಮುಖೈ ರಕ್ತಮಾಲಾಕುಲಾಂಗೈಃ .
ಖಟ್ವಾಂಗಸ್ಕನ್ನಪಾಣಿರ್ನರಕರಕಧರಃ ಕಾಮರೂಪೀ ವಿರೂಪೀ
ಪಿಂಗಾಕ್ಷಃ ಪಿಂಗಕೇಶಃ ಶವಗಣನಲಕಃ ಕ್ಷೇತ್ರಪಾಲೋಽವತಾದ್ವಃ .. 1..
ಫೇಂ ಫೇಂ ಫೇಂಕಾರನಾದೈಃ ಪ್ರತಿಜನಿತಬೃಹದ್ವಹ್ನಿಗರ್ಭಾಂಗವಕ್ತ್ರೇ
ಮಾಲಾಂ ಕಂಠೇ ನಿಧಾಯ ಪ್ರಕಟಭಯವಪುರ್ಭೂಷಿತಾಂಗೋಪಶೋಭಃ .
ಈಷದ್ರಕ್ತಾಧರೋಷ್ಠೋಽಸೃಕಸಕಲವೃತಾಮಾಲಿನಾ ಮುಕ್ತಪಾಣಿಃ
ಕ್ಲೀಂ ಡಾಂ ಕ್ಲೀಂ ಡಾಂ ನಿನಾದೈರ್ವರದಹನಭುವಿ ಕ್ಷೇತ್ರಪಃ ಪಾತು ಯುಷ್ಮಾನ್ .. 2..

ಕ್ಷಂ ಕ್ಷಂ ಕ್ಷಂ ಕ್ಷಾಂತಿಮೂರ್ತಿಃ ಕಲಕಲಕಲಕೃತ್ ಕ್ಷಾಂತಿವೃದ್ಧಿಂ ಪ್ರಕುರ್ವನ್ .

ಕ್ರಾಂತಾಕ್ರಾಂತೈಕವಿಶ್ವಃ ಕಹಕಹಕಥನೋ ನೀಲಜೀಮೂತವರ್ಣಃ .
ಹ್ರೀಂ ಶ್ರೀಂ ಕ್ಲೀಂ ಮಂತ್ರದೇಹಃ ಪಚ ಪಚ ದಹನೈರ್ಜಾತಮಂತ್ರಃ ಸಮಂತಾದ್
ವಿಘ್ನಾನುತ್ಸಾರ್ಯಮಾಣಃ ಶಮಯತು ನಿಯತಂ ಶಾತ್ರವಾನ್ ಕ್ಷೇತ್ರಪಾಲಃ .. 3..
ಹಾ ಹಾ ಹಾ ಹಾಟ್ಟಹಾಸೈರತಿಶಯಭಯಕೃತ್ ಸರ್ವದಾಽಸತ್ಪಶೂನಾಂ
ಪಾಪಾನಾಂ,ವಿಘ್ನಹಂತಾ ಪ್ರತಿದಿವಸಮಸೌ ಪ್ರಾಪ್ತಸಂಬೋಧಿಲಾಭಃ .
ಹುಂ ಫಟ್ ಹುಂಫಟನಿನಾದೈಸ್ತ್ರಿಭುವನಕುಹರಂ ಪೂರಯನ್ ಪೂರ್ಣಶಕ್ತಿಃ
ಪಾಯಾಚ್ಛ್ರೀಕ್ಷೇತ್ರಪಾಲಃ ಕಪಿಲತರಜಟಾಜೂಟಕ್ಲೇಶಾಂಗಭಾರಃ .. 4..
ಖಂ ಖಂ ಖಂ ಖಂಗಪಾಣಿರ್ಲಲಲಲಲಲಿತೋ ರೂಪತೋ ರಕ್ತಪಾಣಿಃ
ರಂ ರಂ ರಂ ರಕ್ತನೇತ್ರೋ ರು ರು ರುಧಿರಕರಶ್ಚರ್ಚಿತಶ್ಚಂಡವೇಗಃ .
ಕ್ರುಂ ಕ್ರುಂ ಕ್ರುಂ ಕ್ರೋಧದೃಷ್ಟಿಃ ಕುಹ ಕುಹ ಕುಟಿಲಃ ಕುಂಚಿತಾಶೇಷದುಷ್ಟಃ
ಡಂ ಡಂ ಡಂ ಡಾಮರಾಂಗೋ ಡಮರುಕಸಹಿತೋ ರಕ್ಷತಾತ್ ಕ್ಷೇತ್ರಪಾಲಃ .. 5..
ಯಂಯಂಯಂಯಾತಿವಿಶ್ವಂಯಮನಿಯಮಯುತೋಯಾಮಿನೋಽಯಾಮಿನೋ
ವಾ
ವಂ ವಂ ವಂ ವಾತವೇಗೋ ಝಟಿತಿ ಕರಕಧೃತ್ ಪ್ರಾಪ್ತಲೋಕೋಪಚಾರಃ .
ಭ್ರೂಂ ಭ್ರೂಂ ಭ್ರೂಂ ಭೀಷಣಾಂಗೋ ಭೃಕುಟಿಕೃತಭಯೋ ಮುಕ್ತಿವಾನ್
ಸಾಧಕಾನಾಂ
ಕ್ಷಂ ಕ್ಷಂ ಕ್ಷಂ ಕ್ಷೇಮಕಾರೀ ಕ್ಷಪಯತು ದುರಿತಂ ರಕ್ಷತಾತ್ ಕ್ಷೇತ್ರಪಾಲಃ .. 6..

ವಜ್ರಮಹಾಕಾಲಸ್ತೋತ್ರಂ

ಕ್ಲಾಂ ಕ್ಲಾಂ ಕ್ಲಾಂ ಕ್ರಾಂತಿಮೂರ್ತಿಸ್ತ್ರಿಭುವನಮನಿಶಂ ಕ್ಲೇದಯನ್ ಸರ್ವದಾಯಃ
ಪಂ ಪಂ ಪಂ ಪಾಶಹಸ್ತಃ ಪರಶುಧೃತಕರಃ ಪಾಲಯನ್ ಪಾಲನೀಯಾನ್ .

ಮುದ್ರಾಣಾಂ ಮಂತ್ರಮೂರ್ತಿಸ್ತ್ವಮಭಿಮತಫಲದೋ ಮಂತ್ರಿಣಾಂ ಮಂತ್ರತುಲ್ಯಃ
ಕ್ಷೇತ್ರಾಣಾಂ ಪಾಲಕೋಽಸೌ ಸಕಲಜಿತತನುಃ ಪಾತು ಯುಷ್ಮಾಂಶ್ಚಿರಾಯುಃ .. 7..
ಕ್ಲೀಂ ಕ್ಲೀಂ ಕ್ಲೀಂ ಕೃತ್ತಿವಾಸಾ ಕೃತರಿಪುನಿಯಮಃ ಕ್ಲೇಶಿತಾನಾಂ ಸದೇಶಃ
ಕಂ ಕಂ ಕಂ ಕಪಾಲಮಾಲೀ ಕಲಿಕಲುಷಹರಃ ಕಾಲವೃಂದಾಭಕಾಯಃ .
ಚಂ ಚಂ ಚಂ ಚಂಡವೇಗಃ ಪ್ರಚರಿತಸಮಯಾಃ ಕಾಲಭೂತೈಕಲೋಕಃ
ಸಂ ಸಂ ಸಂ ಸಂಯತಾತ್ಮಾ ಸಮಯಶುಭಫಲಂ ಲಕ್ಷ್ಯತಾಂ ಪಾತು ಯುಷ್ಮಾನ್ ..

8..

ಮಂತ್ರಾಣಾಂ ಮನ್ರಕಾಯೋ ನಿಯತಯಮದ್ಯುತಿಃ ಸತ್ಪಥೇ ಶೂದ್ಧತೀರೇ
ಆಚಾರ್ಯಃ ಸಾಧಕೋ ವಾ ಜಪತಿ ಚ ನಿಯತಂ ಪುಣ್ಯವಾನ್ ಜಾಯತೇಽಸೌ .

ಆಯುಃ ಶ್ರೀಃ ಕೀರ್ತಿಲಕ್ಷ್ಮೀರ್ಧೃತಿಬಲಮತುಲಂ ಶಾಂತಿಪುಷ್ಟೀ ಪ್ರಭಾ ಚ
ಸರ್ವಜ್ಞತ್ವಂ ಚ ನಿತ್ಯಂ ದಿನನಿಶಮತುಲಂ ನಶ್ಯತೇ ವಿಘ್ನಜಾತಂ .. 9..

ಇತಿ ಆಚಾರ್ಯನಾಗಾರ್ಜುನಕೃತಂ ಶ್ರೀವಜ್ರಮಹಾಕಾಲಸ್ತೋತ್ರಂ ಸಂಪೂರ್ಣಂ ..

